ЎЗБЕКИСТОН РЕСПУБЛИКАСИ ИЧКИ ИШЛАР ВАЗИРЛИГИ АКАДЕМИЯСИ ВА ТУРКИЯ ПОЛИЦИЯ АКАДЕМИЯСИ ЎРТАСИДА ТАЪЛИМ ВА ИЛМИЙ ҲАМКОРЛИК ТЎҒРИСИДА
ҲАМКОРЛИК МЕМОРАНДУМИ

Ўзбекистон Республикаси Ички ишлар вазирлиги Академияси ва Туркия полиция академияси (бундан кейин матнда “Томонлар” деб юритилади),
икки давлат ўртасида 2001 йилда имзоланган Протоколга асосланган ҳолда,
Ўзбекистон Республикаси Ички ишлар вазирлиги Академияси ва Туркия полиция академияси ўртасида ҳамкорлик алоқаларини ривожлантириш, барча ўқув фаолиятларига, таълим, илмий тадқиқотлар соҳаларида ўзаро ҳамкорликни кенгайтириш ва ўзаро манфаатларга асосланган ишларни рағбатлантиришга алоқадор муштарак хоҳиш-иродаларини инобатга олган ҳолда,
қуйидаги масалаларда келишиб олдилар:

1-бўлим
Мақсадлар

Ушбу Меморандум билан таълим, ўқув, билим ва Томонларнинг муштарак манфаатларига хизмат қилувчи бошқа соҳаларда ўзаро ҳамкорликни ривожлантириш ва тажриба алмашинувини орттиришдан иборатдир.

2-бўлим
Ҳамкорлик соҳалари

Ушбу соҳадаги ваколатлари доирасида Томонлар амалдаги миллий қонунчилик ва тартибларга халақит бермаган ҳолда қуйидаги йўналишларда ҳамкорлик қиладилар:
1. Таълим ва илмий соҳаларда ўзаро ташрифлар, тажриба ва мутахассис алмашинувини амалга ошириш.
2. Томонларнинг манфаатларига хизмат қилувчи таълим ҳамда ўқув дастурлари ва фаолиятларини амалга оширилишини таъминлаш ва ўтказиш мақсадида ўзаро келишган ҳолда ҳамкорлик қилиш.
3. Томонларнинг амалдаги тартиблари доирасида, ўзаро манфаатларга йўналтирилган таълим фаолиятлари ва илмий фаолиятларга алоқадор маълумот ва фикр алмашинувини амалга ошириш.
4. Томонларнинг фаолиятлари сифатини орттириш мақсадида таълим ва илмий йўналишларда ходимларнинг малакасини ошириш йўналишларида ҳамкорлик ва мувофиқлаштириш ишларини амалга ошириш.
5. Томонларнинг манфаатларига асосланган ўқув курсларини режалаштириш, ўқув дастурлари, таълим ва ўқитиш методлари, маъмурий ва илмий тизимларига мос ички устав ва йўриқномалари, илмий мақола ва нашрлари билан алмашиш, шунингдек, турли дастур, семинар ва конференциялар ўтказиш.
6. Ҳар бир иштирокчи томонидан нашр қилинган ва кўриб чиқилган илмий нашрлардаги илмий ишларни, тадқиқотларни ва мақолаларни нашр қилиш.
7. Томонларнинг электрон кутубхоналаридан ходимлар, тадқиқотчилар ва курсантларнинг фойдаланишини таъминлаш.
8. Ўзаро манфаатлар асосида Икки иштирокчи томонидан дастурлар, курслар ва бошқа фаолиятларга алоқадор мувофиқлаштириш ва ҳамкорлик ишларини амалга ошириш.

3-бўлим
Мувофиқлаштириш ишлари

Томонлар ўртасидаги ҳамкорлик қуйидаги тарзда амалга оширилади:
- Ўзбекистон Республикаси Ички ишлар вазирлиги Академияси номидан: Академия бошлиғи;
- Туркия Жумҳурияти Полиция академияси номидан: Туркия полиция академияси бошлиғи.

4-бўлим
Молиявий харажатлар

1. Икки иштирокчи ўртасида бошқача келишувга эришилмаган бўлса, ҳар бир Томон ушбу Меморандум доирасидаги фаолиятлар ва дастурларни бажариш жараёнида ҳосил бўладиган молиявий харажатлар учун ўз давлатларидаги мавжуд қонунчилик ва йўриқномалар доирасида маъсулдирлар.
2. Томонлар мазкур Меморандум доирасидаги олиб борадиган фаолият ва дастурлар билан алоқадор ҳайъатларининг саёҳат харажатларини қоплайдилар.


5-бўлим
Ўзгартиришлар

Ушбу ҳамкорлик Меморандумига Томонларнинг ёзма розилиги билан ўзгартиришлар киритилади. Икки иширокчи ўртасида ушбу масалада башарти бошқача келишувга эришилмаган бўлса, бундай ўзгартиришлар амалга оширилаётган мавжуд фаолиятларга таъсир қилмайди.

6-бўлим

Ушбу ҳамкорлик Меморандуми Томонлар ўртасида ҳамкорликни ривожлантириш ва кучайтириш мақсадида ишлаб чиқилганлиги сабабли, халқаро ҳуқуқ нуқтаи назаридан Иштирокчиларнинг давлатлари риоя қилиши керак бўлган халқаро шартнома даражасига кирмайди. Ушбу ҳамкорлик Меморандумининг ҳеч бир моддаси Иштирокчилар учун бирор ҳақ ва мажбурият юклайдиган шаклда талқин қилинмайди ва ишлатилмайди. Ушбу ҳамкорлик Меморандуми Икки иштирокчидан бирортасига келишувдан ҳосил бўлган молиявий ёки ҳуқуқий жавобгарликни юкламайди.

7-бўлим
Бекор қилиш

Ҳар бир Томон ҳамкорлик Меморандумини тугатиш муддатидан уч ой олдин иккинчи Иштирокчига ёзма хабар бериш орқали бекор қилиши мумкин.

8-бўлим

1. Ушбу ҳамкорлик Меморандуми имзоланган санадан бошлаб кучга киради.
2. Ушбу ҳамкорлик Меморандуми, башарти бирор Иштирокчи томонидан бекор қилиш хоҳиши билдирилмаса, худди шундай муддатлар билан уч йиллик муддат давомида кучга эга бўлади.

